[bookmark: _GoBack]<RepeatBlock-Amend><Amend><Date>{18/10/2018}18.10.2018</Date>	<ANo>A8-0313</ANo>/<NumAm>49</NumAm>
Emenda		<NumAm>49</NumAm>
<RepeatBlock-By><Members>Indrek Tarand</Members>
<AuNomDe>{Verts/ALE}f'isem il-Grupp Verts/ALE</AuNomDe>
</RepeatBlock-By>
<TitreType>Rapport</TitreType>	A8-0313/2018
<Rapporteur>Daniele Viotti</Rapporteur>
<Titre>Baġit ġenerali tal-Unjoni Ewropea għall-2019 - it-taqsimiet kollha</Titre>
<DocRef>2018/2046(BUD)</DocRef>

<DocAmend>Mozzjoni għal riżoluzzjoni</DocAmend>
<Article>Paragrafu 81</Article>
	

	Mozzjoni għal riżoluzzjoni
	Emenda

	81.	Ifakkar li, fin-nota lill-Bureau tat-8 ta' Marzu 2018, is-Segretarju Ġenerali tiegħu aċċetta li l-fond tal-pensjonijiet marbut mal-iskema ta' pensjoni volontarja tal-Membri se jeżawrixxi l-kapital tiegħu ferm qabel it-tmiem tal-obbligi tal-pensjoni u possibbilment sal-2024; jistieden b'hekk lis-Segretarju Ġenerali u lill-Bureau, filwaqt li jirrispettaw b'mod sħiħ l-Istatut tal-Membri, jistabbilixxu urġentement mal-fond tal-pensjoni, pjan ċar għall-Parlament li jassumi u jieħu f'idejh l-obbligi u r-responsabbiltajiet tiegħu għall-iskema tal-pensjoni volontarja tal-Membri tiegħu immedjatament wara l-elezzjonijiet tal-2019;
	81.	Ifakkar li, fin-nota lill-Bureau tat-8 ta' Marzu 2018, is-Segretarju Ġenerali tal-Parlament aċċetta li l-fond tal-pensjonijiet marbut mal-iskema ta' pensjoni volontarja tal-Membri se jeżawrixxi l-kapital tiegħu ferm qabel it-tmiem tal-obbligi tal-pensjoni u possibbilment sal-2024; jiddeplora d-defiċit attwarjali dejjem jiżdied u dejjem isir iżjed sostanzjali tal-fond u jħeġġesġ lill-Bureau u lis-Segretarju Ġenerali biex, filwaqt li jirrispettaw b'mod sħiħ l-Istatut tal-Membri, jesploraw l-għażliet kollha li jnaqqsu l-piż tal-Baġit tal-Parlament, inkluż, fost l-oħrajn, imposti fuq il-pensjoni mħallsa, żieda fl-età tal-irtirar għall-abbonati tal-fond, u tmiem għall-indiċjar;

	85.	Iħeġġeġ lis-Segretarju Ġenerali jfassal arranġamenti dettaljati għal iżjed kondiviżjoni tal-funzjonijiet u s-servizzi ta' back office bejn il-Parlament, il-Kumitat tar-Reġjuni u l-Kumitat Ekonomiku u Soċjali Ewropew;
	85.	Iħeġġeġ lis-Segretarju Ġenerali jfassal arranġamenti dettaljati għal kondiviżjoni sħiħa tal-funzjonijiet u s-servizzi ta' back office bejn il-Parlament, il-Kumitat tar-Reġjuni u l-Kumitat Ekonomiku u Soċjali Ewropew;

	79 a.	Ifakkar li fil-passat, il-Parlament ivvota favur il-pożizzjoni li l-Membri għandhom iżommu l-irċevuti għall-ispejjeż tagħhom, kull sena għandhom jippubblikaw ħarsa ġenerali tal-ispejjeż tagħhom, u għandhom jirrimborżaw l-ammont ta' flus li ma ntefaqx, fi tmiem il-mandat tagħhom jew fi tmiem it-termini tagħhom; ifakkar fid-deċiżjoni tal-Bureau biex jistabbilixxi Grupp ta' Ħidma ad-hoc għad-definizzjoni u l-pubblikazzjoni tar-regoli dwar l-użu tal-Allowance għall-Ispejjeż Ġenerali (GEA) wara rakkomandazzjonijiet ta' kwittanza preċedenti; jiddispjaċih dwar id-deċiżjoni tal-Bureau biex jinjora l-proposta tal-Grupp ta' Ħidma biex jintroduċi verifiki tal-kontijiet GEA separati minn awditur estern, u b'hekk jipprevjeni riforma sinifikanti tal-GEA; jistieden lill-Bureau jerġa' jibda minnufih id-diskussjonijiet dwar il-GEA u li joħroġ ftehim qabel tmiem dan il-mandat; jemmen li ftehim bħal dan għandu jinkludi regoli komuni għal aktar trasparenza u responsabbiltà finanzjarja, bħal: (i) l-ammissjoni ta' awditur indipendenti inkarigat mill-kontroll annwali tal-kontijiet u l-pubblikazzjoni ta' opinjoni ta' awditur; (ii) aktar verifiki amministrattivi jekk l-awditur ma jirnexxilux jiċċertifika li n-nefqa hija konformi mar-regoli tal-GEA; u (iii) ir-rimbors ta' fondi mhux użati fi tmiem il-mandat;

